Dylanwadwr cymunedol (Cymru)
Ein helpu i atal hunanladdiad trwy gysylltu cymunedol yng Nghymru
Rydym yn chwilio am Ddylanwadwr Cymunedol cydweithredol a rhagweithiol i ymuno â’n tîm yng Nghymru. 
Bydd y rôl hon yn chwarae rhan allweddol yn y gwaith o helpu Samaritans i gryfhau ein presenoldeb ac effaith yng Nghymru. Byddwch yn datblygu ac yn cyflawni cynllun i wella proffil lleol Samaritans, ei chysylltiadau a’i dylanwad. 
Fel rhan o’r rôl hon, byddwch yn adeiladu perthynas ystyrlon gyda chymunedau, partneriaid a phenderfynwyr i gefnogi gwaith atal hunanladdiad. Byddwch hefyd yn gweithio’n agos â staff a gwirfoddolwyr i gyflawni ein gwaith dylanwadu yn y gymuned, gan ein helpu i gyrraedd a chefnogi’n well y bobl mewn risg, yn arbennig y rhai nad oes ganddynt gynrychiolaeth ddigonol neu sy’n dioddef anfantais. 
Os ydych yn teimlo’n gyffrous am wneud gwahaniaeth, yn gyfathrebwr gwych, ac yn dda am adeiladu perthnasau cryf, byddem wrth ein boddau i glywed gennych.
Telerau’r contract:
· £30,000 - £33,000 y flwyddyn, gyda buddion
· Contract cyfnod penodol o 18 mis 
· 35 awr yr wythnos yw’r oriau amser llawn, ond rydym yn angerddol dros weithio’n hyblyg. Siaradwch â ni am eich dewisiadau
· Yn gysylltiedig â’n swyddfa yng Nghaerdydd (Cymru) 
· Gweithio’n bersonol: Gwerthfawrogwn gyfarfod wyneb i wyneb a gweithio’n gydweithredol. Rydym yn gweithio wyneb i wyneb oddeutu 2 ddiwrnod neu fwy bob mis. Bydd angen teithio’n rheolaidd ar draws Cymru ar gyfer y rôl hon.  
Beth fyddwch chi’n ei wneud:
· Datblygu a chyflawni cynllun i gynyddu proffil lleol, cysylltiadau a dylanwad Samaritans ledled Cymru 
· Adeiladu a chynnal partneriaethau gyda sefydliadau cymunedol, cyrff trydydd sector a gwasanaethau statudol i gefnogi atal hunanladdiad
· Gweithio gyda changhennau a gwirfoddolwyr Samaritans i gryfhau gwaith ymgysylltu lleol a dealltwriaeth o anghenion cymunedol 
· Cydgysylltu a chefnogi cynrychiolaeth Samaritans ar fforymau atal hunanladdiad rhanbarthol a lleol
· Monitro, gwerthuso ac adrodd ar gynnydd prosiect, gan sicrhau bod gwaith yn seiliedig ar dystiolaeth ac yn cael effaith
· Cynrychioli Samaritans mewn cyfarfodydd, digwyddiadau ac yn y cyfryngau o dro i dro
· Rhannu effaith y gwaith trwy adrodd straeon ac ymgysylltu ar y cyfryngau cymdeithasol 
Beth fyddwch yn ei gynnig:
· Profiad o gynllunio a chyflawni prosiectau neu raglenni 
· Profiad o lunio, cynllunio a gweithredu strategaeth 
· Sgiliau adeiladu perthynas cryf, gan gynnwys profiad o weithio gyda chymunedau, gwirfoddolwyr neu sefydliadau partner
· Profiad o ddylanwadu ar bolisi, ymarfer neu benderfynwyr
· Y gallu i ddadansoddi a defnyddio tystiolaeth i lywio ymagweddau
· Sgiliau cyfathrebu rhagorol
· Sgiliau trefniadol cryf, gyda’r gallu i reoli blaenoriaethau a chadw at amserlen
· Dealltwriaeth o iechyd meddwl, llesiant a’r cyd-destun yng Nghymru
· Profiad o gyfathrebu ac adrodd straeon ar y cyfryngau cymdeithasol
· Mae’r gallu i siarad Cymraeg yn ddymunol

Pam Samaritans?
Yn Samaritans, byddwch yn rhan o sefydliad pobl yn gyntaf sydd wedi ymrwymo’n llwyr i gynhwysiant, tosturi a dysgu. Byddwch yn cyfrannu at dîm lle bydd eich llais o bwys, eich arbenigedd yn gwneud gwahaniaeth, a’ch gwaith yn helpu i achub bywydau.
Rydym yn croesawu ceisiadau gan unigolion â phrofiad byw ac yn annog i bobl o gymunedau heb gynrychiolaeth ddigonol i wneud cais. Rydym wedi ymrwymo i greu amgylchedd lle mae ein holl bobl yn teimlo eu bod yn cael eu gweld, eu clywed a’u cefnogi. 
Byddwch yn ymuno â sefydliad a arweinir gan werthoedd, sydd â chenhadaeth gryf a diwylliant cydweithredol. Rydym yn cynnig gweithio hybrid hyblyg, buddion ardderchog, a’r cyfle i wneud gwahaniaeth diriaethol i waith atal hunanladdiad ar draws y DU ac Iwerddon. 
I gael mwy o wybodaeth am Samaritans, gan gynnwys strwythur ein helusen, gwerthoedd, buddion i gyflogeion a’r broses ymgeisio, darllenwch ein llyfryn recriwtio sydd ar gael yma. Mae’r llyfryn hefyd ar gael ar ein gwefan gyrfaoedd. 
Cydnabyddwn y buddion enfawr a’r rheidrwydd o ran cyfiawnder cymdeithasol a ddaw o sicrhau amrywiaeth ar bob lefel o’n sefydliad. Mae Samaritans wedi ymrwymo’n llwyr i gynhwysiant ac amrywiaeth, ac i adeiladu diwylliant ac amgylchedd lle caiff pawb eu gwerthfawrogi fel unigolion unigryw. Er mwyn sicrhau bod Samaritans yn cynrychioli’r rhai a gefnogwyd gennym ac sy’n ein cefnogi ni, rydym yn croesawu’n arbennig ceisiadau gan ymgeiswyr anabl, o leiafrifoedd hiliol a LHBTC+, gan nad oes gan y rheiny gynrychiolaeth ddigonol yn Samaritans.  
​
Ymgeisio nawr
Os yw’r cyfle hwn yn ddelfrydol ichi, dylech ymgeisio. Byddwn yn gofyn i chi lanlwytho eich CV a llythyr eglurhaol (un tudalen ar y mwyaf). Bydd hefyd arnoch angen ateb dau gwestiwn cais cryno.  
Y dyddiad cau ar gyfer ceisiadau yw: 9:00am ar ddydd Mawrth 2 Mehefin 2026

Cynhelir cyfweliadau yng Nghaerdydd ar 17 a 18 Mehefin. Argymhellwn eich bod yn cadw’r dyddiadau hyn yn rhydd os ydych yn gwneud cais. 

Yn Samaritans, mae cysylltiad dynol wrth galon popeth a wnawn. 
Nid ydym yn defnyddio Deallusrwydd Artiffisial ar unrhyw gam o’r broses ddethol. Caiff eich cais ei adolygu’n ofalus bob amser gan y rheolwr recriwtio, neu aelod o’r tîm Denu Talent. 
Gofynnwn yn garedig ichi beidio â defnyddio Deallusrwydd Artiffisial i lunio’ch ffurflen gais neu atebion cyfweliad. Hoffem glywed eich syniadau a’ch barn chi, a gweld eich arddull ysgrifennu, er mwyn profi eich cryfderau unigryw. Cydnabyddwn y gallai rhai ymgeiswyr ddefnyddio technoleg neu gyfarpar cynorthwyol i’w cynorthwyo gyda hygyrchedd, strwythur neu ramadeg. 
